
Liite                       Pohjoissaamenkielinen käännös

 
Stáhtaráđi ásahus 

boazodoalu deaividan vahágiid buhttemis addojuvvon stáhtaráđi ásahusa rievdadeamis 

Stáhtaráđi mearrádusa mielde 
rievdaduvvo boazodoalu deaividan vahágiid buhttemis addojuvvon stáhtaráđi ásahusa 

(656/2016) 5 §, 10 § 3 momeantta ja 11 § čuovvovaččat: 
 

5 § 

Vahága meari árvvoštallan  

Juos eallinvuoibmeguovddáš ii leat luohpan vahága árvvoštallamis, gieldda 
dálonguovloeiseváldi galgá doaimmahit ájahalakeahttá, maŋŋel go lea gullan Bálgesiid 
ovttastusa, Lappi eallinvuoibmeguovddážii árvvoštallama duššan ja buohccán bohccuin, 
dahkkojuvvon doaibmabijuin, vahága deaividan boazoeaiggádiid mearis ja vahágiid 
sturrodagas. Árvvoštallan dahkkojuvvo gielddas fásta orruid boazobargiid bohccuid vahátjagi 
ovddit golmma jagi gaskamearálaš meari, boazobargiid boazodoalus oažžun dietnasa ja 
boazodoalu manuid vuođul.  

Lappi eallinvuoibmeguovddáš sáhttá dárbbu mielde bivdit gieldda dálonguovloeiseválddi 
dievasmahttit vahátárvvoštallama. 
 

10 § 

Buhtadusa ohcan 

— — — — — — — — — — — — — — — — — — — — — — — — — — — — — — 
Buhtadusohcamuš galgá doaimmahuvvot Lappi eallinvuoibmeguovddážii guovtti mánu siste 

dan rájes, go stáhtaráđđi lea dahkan mearrádusa duššama gávnnaheamis. 
 

11 § 

Mearrádus buhtadusa máksimis  

Lappi eallinvuoibmeguovddáš galgá dahkat mearrádusa buhtadusa máksimis guovtti mánu 
siste dan rájes, go ohcamuš čuvvosiiddisguin lea doaimmahuvvon eallinvuoibmeguovddážii. 
Juos ohcamuš dehe dan čuvvosat leat nu váilevaččat, ahte ohcci galgá bivdojuvvot 
čielggasmahttit dehe dievasmahttit ohcamuša, dárbbašlaš čilgehusa dehe dievasmahttima 
doaimmaheamis álgá ođđa mearreáigi buhtadusa máksima mearrádusa dahkamii. 

 
——— 

Dát ásahus boahtá vuoibmái guovvamánu 23 beaivvi 2026. 

Eanan- ja meahccedoalloministtar Sari Essayah 
 
 
 
 

Ráđđehusčálli Joona Huhtakangas 

